
作者：蘇軾　北宋

本作品收錄於《東坡全集�》

軾啟。比日酷暑，不審起居何如？頃承示長箋及詩文一軸，日欲裁謝，因循至今，悚息。

今時為文者至多，可喜者亦眾，然求如足下閑暇自得，清美可口者，實少也。敬佩厚賜，

不敢獨饗，當出之知者。世間唯名實不可欺。文章如金玉，各有定價，先後進相汲引，

因其言以信於世，則有之矣。至其品目高下，蓋付之眾口，決非一夫所能抑揚。軾於黃

魯直、張文潛輩數子，特先識之耳。始誦其文，蓋疑信者相半，久乃自定，翕然稱之，

軾豈能為之輕重哉！非獨軾如此，雖向之前輩，亦不過如此也，而況外物之進退。此在

造物者，非軾事。辱見貺之重，不敢不盡。承不久出都，尚得一見否？

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

